
Dahla

Dan l-istudju kritiku jista’ jkun ta’ ghajnuna ghall-istudenti
u ghal-letturi li qgeghdin jistudjaw is-sett ta’ ghoxrin
poezija ta’ Oliver Friggieri bi preparazzjoni ghall-ezami
tal-MATSEC fil-livell avvanzat. Mill-banda l-ohra, dan
il-ktejjeb jista’ jkun ukoll ghodda utli ghal kull min irid
japprofondixxi l-apprezzament letterarju tal-poezija ta’
Oliver Friggieri.

X’ma jaghmilx dan il-ktejjeb? Dan il-ktejjeb ma
jaghmilx xoghol l-istudenti; intenzjonalment, hawn mhu-
miex se jsibu komponiment-mudell lest u lanqgas se jimponi
kkategorizzar rigidu tal-poeziji f’temi specifici. Dan
l-istudju sempliciment jghin lill-istudenti billi jipprovdi
interpretazzjoni addizzjonali ta’ kull poezija, idealment
wara li huma jkunu studjaw il-poeziji wahedhom jew mal-
letturi taghhom. Imbaghad jithalla kompletament f’idejn
l-istudenti biex jaghrfu kif jiktbu komponiment letterarju
fejn igabblu b’ghaqal il-poeziji flimkien skont it-tema li
dwarha jigu mitluba jiktbu.

L-ewwel tagsima tal-ktejjeb tintroduci lil Friggieri billi
tanalizza l-istil partikolari li bih jikteb il-poezija tieghu.
It-tieni tagsima toffri analizi dettaljata ta’ kull poezija
filwaqt li t-tielet tagsima sservi biex tharreg lill-istudenti
permezz ta’ ezempji ta’ titli li jghinu fil-prattika tal-kitba
tal-komponiment. Il-parti konkluziva tghin lill-istudenti
jwessghu l-perspettiva kritika taghhom billi jpoggu
l-poezija ta’ Friggieri fil-kuntest tal-istorja tal-letteratura



Maltija. Wara din il-parti hemm lista ta’ termini letterarji
b’definizzjoni qasira li tista’ tkun utli waqt l-analizi kritika
mill-qrib tal-poeziji ta’ Friggieri.

In-numru tal-pagna indikat magenb kull titlu tal-poeziji
fit-tieni tagsima jirreferi ghan-numru tal-pagna fil-gabra
ta’ poeziji Mal-fanal hemm harstek tixghel maghzula minn
Toni Cortis u ppubblikata mill-Merlin fl-1988. F’dan il-
ktejjeb, l-analizi ta’ kull poezija tigi pprezentata f’ordni
kronologika skont meta l-poeta kiteb il-poezija, jigifieri
minn dawn l-ghoxrin poezija [-ewwel poezija li tigi studjata
hija [-eqdem wahda filwaqt li l-ahhar poezija li tigi studjata
hija l-iktar wahda ricenti li kiteb Friggieri.



A. L-Introduzzjoni: I-Istil tal-Poeta

Oliver Friggieri huwa kaz partikolari hafna. Minkejja li
l-istudenti jsibuha facli biex jikkategorizzaw poeti bhal Dun
Karm bhala “Romantici” jew poeti bhal Mario Azzopardi
bhala “Modernisti”, xi drabi jitfixklu meta jigu biex jitfghu
f’kategorija ta’ poeti lil xi hadd bhal Friggieri. Jista’ jkun
li I-istil li bih jesprimi ruhu dan il-poeta jeskludi b’mod
awtomatiku I-possibbilta li jintefa’ f’garzella. Jista’ jkun
ukoll li I-poeziji ta’ Friggieri huma amalgamazzjoni ta’ zewg
epoki jew movimenti letterarji; ghaldagstant it-tikketta ta’
“Romantiku” u ta’ “Modernista”, sa certu punt, jistghu
jogoghdulu t-tnejn. Imma ghaliex mhuwiex dagshekk facli
ghall-qarrejja biex jidentifikaw l-istil ta’ dan il-poeta?
Friggieri twieled fl-1947. Fi zmienu kienu ghadhom hajjin
poeti Romantici bhal Dun Karm (1871-1961) u Karmenu
Vassallo (1913-1987), poeti li studjahom qatigh u li kellhom
influwenza kbira fuq il-poezija tieghu. Izda f’zghozitu
Friggieri kien jaghmel parti minn grupp ta’ poeti zghazagh
attivi li riedu qawmien letterarju f’Malta. FI-1967, meta
Friggieri kellu 20 sena, twaqqaf formalment il-Moviment
Qawmien Letterarju li xpruna I-mewga Modernista fix-xena
letterarja Maltija. Fost dawn il-poeti zghazagh kien hemm

7



dawk li tbieghdu kemm felhu mill-poezija Romantika,
kemm tematikament kif ukoll prosodikament. Kien hemm
xi kritici li lill-poezija ta’ dawn sejhulha “ermetika”, jigifieri
poezija li tant hi kumplessa li ma tinftihemx. Mill-banda
l-ohra, fil-perjodu post-Romantiku kien hemm poeti li
bagghu marbutin wisq mal-era Romantika; essenzjalment,
it-tnikkir tal-influwenza Dunkarmjana ma hallihomx
jesploraw modi godda ta’ espressjoni. U allura Friggieri ma’
liema naha jaghmel? Stilistikament, il-poezija ta’ Friggieri
kienet xi mkien fin-nofs bejn dawn iz-zewg estremitajiet;
il-poeziji tieghu jixhdu rispett lejn il-predecessuri letterarji
tieghu fl-istess waqt li jimirhu lil hinn. Skont Achille Mizzi:
“Oliver kien wiehed minn ta’ quddiem li kiteb poezija
sublimi li, ghalkemm dwiet fil-prosodija lil dik ta’ qabilha,
holqot stil personali u ghalkollox originali” (157). Mizzi
jiddeskrivi l-istil Friggierijan bhala wiehed meqjus izda
kontemporanju li jirrispetta t-tradizzjoni imma li jilga’ bi
hgaru l-innovazzjoni. Waqt il-qari tal-poeziji ta’ Friggieri,
il-qarrejja jistghu japprezzaw “il-mixja meqjusa skont il-
metrika stabbilita li juza” filwaqt li jithmu kif “dan, Friggieri
jirnexxilu jaghmlu fid-dawl tal-poezija kontemporanja,
izda nieqsa minn dik il-kakofonija li hija tipika ta’ xi poeti
moderni ta’ zmienna” (165).

Ghaldagstant, skont diversi kritici Friggieri huwa I-poeta
Malti li ghazel li jimxi mal-prin¢ipju antik “in medio stat
virtus”, espressjoni bil-Latin li tfisser: “il-virtu tinsab fin-
nofs”, dik it-triq ideali li toffri sens ta’ bilan¢ u serhan ghar-
ruh ghax titbieghed mill-estremi. Skont Peter Serracino
Inglott, dan huwa l-poeta tas-sittinijiet li, f’kuntrast ma’
shabu, ghazel il-“golden mean” (46). F’intervista li ghamillu
Charles Briffa, Friggieri jistqarr li b’kitbietu huwa jilhaq



“kompromess bejn it-tradizzjoni u I-modernita” u jara dan
il-kompromess bhala l-unika alternattiva li taghmel sens
ghal-letteratura ta’ zmienna (“Maltese” 53). F’artiklu li kiteb
hu stess, Friggieri jistqarr li “Ma hemmx tradizzjoni hajja u
tajba minghajr modernita,u ma hemmx modernita f’sahhitha
minghajr tradizzjoni matura” (“It-Trilogija”). Terence
Portelli spjega kif Friggieri jirrapprezenta l-kontinwita bejn
zewg movimenti ewlenin fix-xena letterarja lokali ghaliex
huwa dak il-poeta li ghazel “it-triq tan-nofs bejn poezija
anakronistika u poezija ermetika, kompromess, mhux
rivoluzzjoni imma evoluzzjoni, kontinwita, kompla jibni
fuq il-pedamenti mhejjija mir-Romantici Maltin” (426).
Minkejja li huwa poeta tas-sittinijiet, Friggieri ma bezax
juri kemm l-element Romantiku huwa importanti fih; darba
hu stess iddefinixxa lilu nnifsu bhala “zaghzugh li f’qalbu
ghandu minqux l-isem kbir ta> DUN KARM” (“Poeta”). Is-
sentiment ta’ simpatija lejn ir-Romanticizmu jixref ukoll fil-
versi konfessjonali tal-poezija “Eh, forsi” fejn jikkontempla
l-identita letterarja tieghu: “jien romantiku li twieled / biex
jghix jixxennaq seklu li mhux tieghu” (Il-Poeziji 142). Ir-
Romanticizmu jibga’ ghalih sors ta’ ispirazzjoni; Mizzi
jistqarr li waqt il-qari tal-poezija ta’ Friggieri “ma tistax
ma tolqtokx l-ansjeta spiritwali ttektek dejjem quddiem
il-vakwu mimli malinkonija li wiret minghand Karmenu
Vassallo u Giacomo Leopardi” (165). Ghaldagstant ma
niskantawx jekk il-poeziji ta’ Friggieri, poeta meqjus bhala
esponent ewlieni tal-moviment Modernista f’Malta, jistghu
jidhru bhala tkomplija tal-mod li bih esprimew irwiehhom
il-poeti Romantic¢i ta’ gablu. Izda Friggieri wettaq dan
billi tah hajja gdida permezz tal-istil partikolari tieghu.
Fartiklu 1i kiteb fl-1966 intitolat “Ghandna Qawmien



Letterarju?” Friggieri spjega kif ix-xoghlijiet letterarji
anakronistici kienu se “jdejqu lil min jagrahom” sakemm ma
“naghtuhomx gmiel u tifsira gdida” (5). Ghalkemm tixbah
lil dik Romantika, il-poezija ta’ Friggieri kapaci tkun aktar
filosofika, aktar intelligenti u aktar evokattiva. F’kuntrast
mal-poezija Romantika, il-poezija ta’ Friggieri lanqgas hija
poezija li tinftiechem malajr: permezz ta’ metafori xi drabi
oskuri, I-espressjoni poetika tieghu xi drabi ssir enigmatika
u miftuha ghal aktar minn interpretazzjoni wahda, kwalita
li tqarribha aktar lejn I-espressjoni Modernista. Fl-istess
waqt li tidwi l-muzikalita tal-versi tradizzjonali spiss
assocjati mar-Romanti¢izmu, il-poezija ta’ Friggieri tevoka
l-ambigwita u l-inkwiet ansjuz tal-Modernizmu. L-ittra
li darba Friggieri kiteb lil Gorg Borg tindika kif jahsibha
Friggieri dwar l-att poetiku ideali:

II-poeti li nezzghu lill-poezija mill-muzikalita
ghamlu delitt kbir. Il-poeti li nqdew bil-muzikalita
biex ma esprimewx intensita gewwiena ghamlu delitt
kbir iehor. Ghalhekk int taghmel tajjeb li tissokta
zzomm il-muzikalita metrika waqt li tesprimi hwejjeg
intensi. (“Iktar” 235)

L-istudju kritiku ta’ Friggieri dwar il-poeta Carmel
Attard ukoll jixhed il-hsieb ta’ Friggieri dwar “kif imissu
jkun” poeta:

Minn naha langas mhu poeta li cahad kull rabta
mal-imghoddi tradizzjonali tal-poezija ta’ Dun Karm,
bhala Klassiku-Romantiku, u ta’ poeti ohrajn, l-izjed
Briffa, Buttigieg, K. Vassallo u G. Zammit, bhala
Romantici. Fih ghad hemm il-fdal ¢ar ta’ influwenzi,
kemm fil-forma u kemm fil-materja, li jorbtuh (kif

imissu jkun fil-kaz ta’ kull poeta mnebbah) mal-
imghoddi storiku, waqt li, min-naha l-ohra, hemm
hjiel ta’ kuxjenza tal-prezent. Il-punt tat-tluq tieghu,
fil-fatt, huwa Romantiku, ghalkemm imgqieghed fil-
kundizzjonijiet tad-dinja tal-lum. (L-Istudji 503)

Dan huwa proprju l-bilan¢ letterarju li jemmen fih
Friggieri u li attwah permezz tal-espressjoni poetika tieghu
stess; il-poeziji tieghu jghaqqdu flimkien “il-muzikalita
metrika” mal-“intensita gewwiena”. B’dan il-mod il-poeta
jirnexxilu “jcaqlagna” kif issuggerixxa Longinu kkwotat
minn Friggieri nnifsu waqt li jispjega t-terminu “stil”: “Fit-
trattat Fuq is-Sublimi 1-kritiku klassiku Longinu jimplika
minn kmieni din il-konkluzjoni: ‘I-effett ta’ lingwa gholja
mhux litipperswadis-semmieghaizda li tghaxxaq’. Hu jishaq
aktar fuq dak li ‘jcaglagna’ milli fuq dak li jipperswadina’”
(Dizzjunarju 744). Ghaldagstant Friggieri mexa fuq il-
passi tal-predecessuri Romantici u kiteb poeziji b’versi
regolari, bhall-endekasillabi li skont Mizzi “huma tant ghal
qalbu” (164), bi strofi u b’rima regolari; izda ma waqafx
hemm. Il-versi ta’ Friggieri jcaqalqu wkoll lill-qarrejja
minhabba l-profondita tal-hsieb li tqanqal l-ezami tal-
kuxjenza, minhabba li “l-ilsien letterarju, kif jikteb Genette,
jikkonsisti fit-tibdil tal-lingwa f’haga li tqangal l-incertezza
u l-mistogsija” (Dizzjunarju 744). ll-poezija ta’ Friggieri
jirnexxilha tittrasmetti “l-incertezza” u “l-mistogsija” lill-
qarrejja li minflok isibu twegibiet lesti jsibu fiha minjiera ta’
riflessjonijiet utli dwar il-hajja, riflessjonijiet li huma jistghu
jidentifikaw irwiehhom maghhom.

B. L-Analizi tal-Poeziji
1. Lil Malta p. 12

It-titlu tal-poezija jista’ johloq aspettattivi opposti fil-qarrejja
peress li s-soltu jigi assocjat mal-generu tal-ode bhas-sunett
bl-istess isem “Lil Malta” ta’ Dun Karm jew bhall-poezija
popolari “Tifhira lil Malta” ta’ Gan Anton Vassallo. Friggieri
huwa konxju minn kemm il-poeti Romantici ddedikaw
“l-ghanja tal-fohrija” lil Malta u ghalhekk jaghmilha cara li
f’din il-poezija mhuwiex se jaghmel bhalhom.

Fl-ewwel parti tal-poezija, jigifieri l-ewwel tliet strofi,
il-poeta japostrofizza lil Malta biex jgharratha li mhuwiex
se jittratta, jew jghanni dwar, il-motivi tipici tar-Romantici
bhall-istorja gglorifikata, il-patrijottizmu, I-identita Mediter-
ranja tal-pajsagg u l-poezija. Ironikament, sakemm jispjega
dawn il-motivi, Friggieri xorta wahda jaghti deskrizzjoni
idillika ta’ Malta: donnu jrid juri li huwa kapaci japprezza
s-sabih u t-tajjeb ta’ Malta bhar-Romantici imma jaf li dan
it-tip ta’ apprezzament ma kienx rilevanti ghall-perjodu
immedjat li fih kien gieghed jikteb.

Din il-poezija nkitbet fl-1967, tliet snin wara li Malta
kisbet l-Indipendenza, il-grajja nazzjonali li I-poeta jirreferi

